
MAHALLIY SHAROITDA YETISHTIRILGAN GILOS MEVALARINI GAZLI 
MUHIT SHAROITIDA SAQLASHNING ILMIY VA AMALIY ASOSLARI 

 
ABDULLAYEV ZOKIR IKROMJONOVICH 

Namangan davlat texnika universiteti  dotsenti, q.x.f.f.d (PhD) 
YO‘LDOSHEV O‘TKIR ULUG‘BEK O‘G‘LI 

Mustaqil tadqiqotchi 
E-Mail: 1zokir0808@gmail.com 
ORCID: 0009-0006-3175-2143 

 
Annotatsiya. Maqolada mahalliy sharoitda yetishtirilgan gilos mevalarini gazli muhit sharoitida 
saqlashning ilmiy va amaliy asoslari yoritilgan. Saqlash jarayonida O₂ va CO₂ miqdori, harorat va 
nisbiy namlikning mevalarning tabiiy massa kamayishi, nafas olish jadalligi, sifat ko‘rsatkichlari va 
tovarbopligiga ta’siri tahlil qilingan. Gazli muhitdan foydalanish gilosning saqlash muddatini 
uzaytirish va sifat yo‘qotishlarini kamaytirishning istiqbolli usuli ekanligi asoslangan. 
Kalit so‘zlar: gilos, gazli muhit, saqlash, O₂, CO₂, harorat, nisbiy namlik, tabiiy massa kamayishi, sifat, 
tovarboplik. 
 
Аннотация. The article examines the scientific and practical principles of storing locally grown sweet 
cherries under controlled atmosphere conditions. The effects of O₂ and CO₂ concentrations, 
temperature, and relative humidity on natural weight loss, respiration rate, fruit quality, and 
marketability are analyzed. Controlled atmosphere storage is shown to be a promising method for 
extending storage life and reducing quality losses in sweet cherries. 
Ключевые слова: sweet cherry, controlled atmosphere, storage, O₂, CO₂, temperature, relative 
humidity, weight loss, fruit quality, marketability. 
 
Abstract. В статье рассмотрены научные и практические основы хранения плодов черешни, 
выращенных в местных условиях, в регулируемой газовой среде. Проанализировано влияние 
концентрации O₂ и CO₂, температуры и относительной влажности на естественную убыль 
массы, интенсивность дыхания, качество и товарность плодов. Показано, что регулируемая 
газовая среда способствует продлению срока хранения черешни и снижению потерь качества. 
Keywords: черешня, регулируемая газовая среда, хранение, O₂, CO₂, температура, 
относительная влажность, естественная убыль массы, качество, товарность. 

 
KIRISH 
Bugungi kunda dunyo aholisi sonining muntazam ortib borishi, oziq-ovqat 

mahsulotlariga bo‘lgan talabning oshishi aholini meva sabzavot mahsulotlari 
bilan yil davomida barqaror ta’minlash zarurati meva mahsulotlarini yetishtirish, 
saqlash va qayta ishlash samaradorligini oshirishni global miqyosdagi dolzarb 
masalalardan biriga aylantirmoqda. Birlashgan Millatlar Tashkilotining Oziq-
ovqat va qishloq xo‘jaligi tashkiloti — FAO (Food and Agriculture Organization of 
the United Nations) ma’lumotlariga ko‘ra meva mahsulotlarini yig‘ish, tashish, 
saqlash va qayta ishlash jarayonlaridagi yo‘qotishlar ayrim sharoitlarda  
22–45%, iste’mol va realizatsiya bosqichlaridagi isrofgarchilik esa 12–18% gacha 
bo‘lishi aytiladi. 

mailto:1zokir0808@gmail.com

Xususan, mamlakatimizda qishloq xo‘jaligi mahsulotlarini yetishtirish bilan 
bir qatorda ularni saqlash, chuqur qayta ishlash, qo‘shilgan qiymat zanjirini 
shakllantirish va eksport salohiyatini oshirish ustuvor yo‘nalishlaridan biri 
sifatida belgilangan. Xususan, O‘zbekiston Respublikasi Prezidentining 2019-yil 
23-oktabrdagi PF–5853-son “O‘zbekiston Respublikasi qishloq xo‘jaligini 
rivojlantirishning 2020–2030-yillarga mo‘ljallangan strategiyasini tasdiqlash 
to‘g‘risida”gi Farmoni, hamda 2025-yil 8-apreldagi PQ–136-son “Qishloq xo‘jaligi 
mahsulotlarining eksport salohiyatini oshirish hamda qayta ishlash zanjirini 
rivojlantirish bo‘yicha qo‘shimcha chora-tadbirlar to‘g‘risida”gi qarorida 
aholining oziq-ovqat xavfsizligini ta’minlash, qishloq xo‘jaligi va oziq-ovqat 
mahsulotlarining raqobatbardoshligini oshirish, qulay agrobiznes muhitini 
hamda yuqori qo‘shilgan qiymat zanjirini shakllantirish kabi vazifalar 
belgilangan. 

Shuning uchun mahalliy sharoitda yetishtirilgan danakli mevalarning 
biologik va fiziologik xususiyatlarini hisobga olgan holda gazli muhitda 
saqlashning optimal harorat, nisbiy namlik, O₂ va CO₂ konsentratsiyalarini ilmiy 
asoslash, saqlash davomiyligiga ularning ta’sirini aniqlash hamda amaliyot uchun 
samarali saqlash texnologiyasini ishlab chiqish bugungi kunda dolzarb ilmiy va 
amaliy ahamiyatga ega vazifalardan biri hisoblanadi. 

Danakli mevalarni saqlash bo‘yicha olib borilgan ilmiy tadqiqotlarda 
mevalarining yig‘im-terimdan keyingi fiziologik faolligi yuqori bo‘lib, 
saqlanuvchanligini cheklovchi asosiy omillar sifatida qayd etilgan [3, 4]. 
G.A.Manganaris va C.H.Crisosto tadqiqotlarida danakli mevalarni past haroratda 
uzoq muddat saqlash natijasida sovuqdan fiziologik shikastlanish belgilari 
kuzatilishi aniqlangan tadqiqotchilar boshqariladigan modifikatsiyalangan 
atmosfera sharoitlaridan to‘g‘ri foydalanish mevalarning fiziologik jarayonlarini 
sekinlashtirish imkonini berishini ta’kidlaydilar [5]. A.A. Wani va 
hammualliflarning tadqiqotlarida gilos mevalarining saqlanish muddati nav 
xususiyatlari, hosilni yig‘ib olish muddati, dastlabki sovitish, tashish va qadoqlash 
sharoitlariga bevosita bog‘liqligi aniqlangan. Modifikatsiyalangan atmosfera 
sharoitida saqlash mahsulot sifat ko‘rsatgichlarini yaxshilashda  istiqbolli 
texnologiya ekanligi qayd etilgan [3]. S. Correia va hammualliflar gilos 
mevalarining yig‘im-terimdan keyingi sifatini saqlashda yetilish darajasi, harorat, 
saqlash davomiyligi va qo‘llaniladigan texnologiyaning o‘zaro bog‘liqligini 
ko‘rsatib, modifikatsiyalangan atmosfera va zamonaviy qadoqlash 
texnologiyalaridan foydalanish uzoq masofalarga tashishda mahsulot sifatini 
saqlash imkoniyatlarini kengaytirishini ta’kidlaganlar [7]. Y. Wang va L.E. Long 
tomonidan o‘tkazilgan tadqiqotlarda esa turli gaz tarkibidagi muhitlarning gilos 
mevalari nafas olish intensivligi va sifat ko‘rsatkichlariga sezilarli ta’sir ko‘rsatishi 
aniqlangan [8]. Shu bilan birga, mavjud ilmiy manbalar tahlili gazli muhitda 
saqlash samaradorligi mevaning turi va navi, yetilish darajasi, yetishtirish 
sharoiti, saqlash harorati va davomiyligi, shuningdek, muhitdagi O₂ va CO₂ 
konsentratsiyalariga bog‘liqligini ko‘rsatadi [5,7]. Shu sababli xorijiy 
mamlakatlarda ishlab chiqilgan saqlash rejimlarini mahalliy sharoitda 

yetishtirilgan danakli mevalarga to‘g‘ridan-to‘g‘ri tatbiq etishdan ko‘ra, ularni 
mahalliy navlarning biologik va fiziologik xususiyatlarini hisobga olgan holda 
tajribalar asosida optimallashtirish ilmiy jihatdan asosli hisoblanadi. 

 
TADQIQOT USULLARI 
Tadqiqotlarda Namangan viloyati sharoitida yetishtirilgan Svet Ariana gilos 

navining saqlanuvchanligini baholash hamda modifikatsiyalangan gaz muhitining 
mevalarning sifat ko‘rsatkichlariga ta’sirini aniqlash asosiy maqsad qilib 
belgilandi. Tajribalar oddiy atmosfera sharoiti va ikki xil modifikatsiyalangan 
atmosfera rejimida tashkil etilishi ko‘zda tutildi. Nazorat variantida mevalar 
oddiy atmosfera sharoitida, ya’ni taxminan 21% O₂ va 0,04% CO₂ mavjud 
muhitda, tajriba variantlarida esa o‘zgartirilgan atmosfera 6–8% O₂ + 4–6% CO₂ 
hamda o‘zgartirilgan atmosfera -2 3–4% O₂ + 2–3% CO₂ miqdoriga yaqin muhitda 
saqlanishi rejalashtirildi. Barcha variantlarda harorat 0±0,5 °C, havoning nisbiy 
namligi 90–95% darajasida saqlanadi. 

Tajriba uch takrorlikda tashkil etilib, mevalarning sifat ko‘rsatkichlari 
saqlash boshlanishida hamda 10, 20, 30 va 40-kunlarda baholanadi. Tadqiqot 
davomida tabiiy massa kamayishi, tovarbop mahsulot chiqishi, chirigan va 
fiziologik buzilgan mevalar miqdori, meva qattiqligi, eruvchan quruq moddalar 
miqdori hamda titrlanadigan kislotalilik asosiy mezonlar sifatida olinadi. 

1-jadval 
Tajriba tizimi 

№ Gilos navi Saqlash usuli Gaz muhiti Harorat Nisbiy namlik 
11 Svet Ariana Oddiy ombor ≈21% O₂, ≈0,04% CO₂ 0±0,5°C 90–95% 

12 Svet Ariana 
Atmosferasi 

boshqariladigan 
ombor 

6–8% O₂ + 4–6% CO₂ 0±0,5°C 90–95% 

13 Svet Ariana 
Atmosferasi 

boshqariladigan 
ombor 

3–4% O₂ + 2–3% CO₂ 0±0,5°C 90–95% 

 
TADQIQOT NATIJALARI 
Gilos mevalarini uzoq muddat saqlashda mahsulot massasining kamayishi 

asosiy sifat ko‘rsatkichlaridan biridir. Saqlash jarayonida mevalarning nafas olishi 
va transpiratsiyasi davom etishi natijasida organik moddalar va namlik 
yo‘qotiladi. Mazkur jarayonlar meva bandining qurishi, po‘stning burishishi va 
mahsulotning umumiy tovar ko‘rinishi yomonlashishiga olib keladi. 

Tadqiqot natijalari bo‘yicha oddiy atmosfera sharoitida saqlangan Svet 
Ariana navida saqlash muddati uzayishi bilan tabiiy massa kamayishining jadal 
ortishi kutiladi (2-jadval). 

Tajriba natijalari Svet Ariana gilos navida saqlash muddati uzayishi bilan 
barcha variantlarda tabiiy massa kamayishining ortib borishini ko‘rsatdi. Biroq 
uning jadalligi saqlash muhitining gaz tarkibiga qarab sezilarli farq qildi. 

2-jadval 
Turli atmosfera sharoitlarida saqlash davomida Svet Ariana gilos navining 

tabiiy massa kamayishi, % (2025–2026) 
Saqlash varianti Gaz muhiti 10 kun 20 kun 30 kun 40 kun 

Oddiy ombor ≈21% O₂ + ≈0,04% CO₂ 1,42 2,81 4,36 6,15 

Atmosferasi 
boshqariladigan ombor 6–8% O₂ + 4–6% CO₂ 0,91 1,74 2,63 3,58 

Atmosferasi 
boshqariladigan ombor 3–4% O₂ + 2–3% CO₂ 0,68 1,29 1,96 2,74 

 

Nazorat variantida tabiiy massa kamayishi 10-kunda 1,42% ni tashkil etgan 
bo‘lsa, 20-kunda 2,81%, 30-kunda 4,36% va 40-kunda 6,15% gacha oshgan. 
Demak, oddiy atmosfera sharoitida saqlash muddati uzayishi bilan meva 
massasining kamayishi nisbatan jadal kechgan. 

Gaz tarkibi 6–8% O₂ + 4–6% CO₂ darajasida boshqarilgan 12-variantda tabiiy 
massa kamayishi 10-kunda 0,91%, 20-kunda 1,74%, 30-kunda 2,63% va  
40-kunda 3,58% ni tashkil etdi. Nazorat bilan taqqoslanganda ushbu variantda 
massa kamayishi 10-kunda 35,9%, 20-kunda 38,1%, 30-kunda 39,7%, 40-kunda 
esa 41,8% kam bo‘lgan. Natijalar boshqariladigan gaz muhitining saqlash muddati 
uzaygan sari nazoratga nisbatan farqini yaqqol namoyon etadi. 

Eng past massa kamayishi 3–4% O₂ + 2–3% CO₂ muhitida saqlangan  
13-variantda qayd etildi. Ushbu variantda 10-kunda massa kamayishi atigi 0,68% 
bo‘lib, keyinchalik 20-kunda 1,29%, 30-kunda 1,96% va 40-kunda 2,74% gacha 
oshgan. Oddiy omborga nisbatan massa kamayishi mos ravishda 52,1; 54,1;  
55,0 va 55,4% ga kam bo‘lgan. 

Natijalarni 40 kunlik saqlash davri bo‘yicha qiyoslash yanada aniq farqni 
ko‘rsatadi. Nazorat variantidagi 6,15% massa kamayishiga nisbatan  
6–8% O₂ + 4–6% CO₂ muhitida bu ko‘rsatkich 2,57 foiz punktga, 3–4% O₂ + 2–3% 
CO₂ muhitida esa 3,41 foiz punktga past bo‘lgan. Bundan tashqari, 13-variantdagi 
2,74% natija 12-variantdagi 3,58% ko‘rsatkichga nisbatan ham 0,84 foiz punktga 
yoki 23,5% ga kam bo‘lgan. 

Shu tariqa, tajriba doirasida gaz muhitining tarkibi Svet Ariana gilos 
mevalarida tabiiy massa kamayishi bilan bog‘liq muhim texnologik omil sifatida 
namoyon bo‘lgan. Harorat va nisbiy namlik barcha variantlarda bir xil bo‘lgan 
sharoitda boshqariladigan atmosferadagi ikkala variantda ham oddiy 
atmosferaga nisbatan massa kamayishining pastligi kuzatilgan. Ayniqsa,  
3–4% O₂ + 2–3% CO₂ rejimida tajriba davomida eng past qiymatlar qayd etilgan. 

Ushbu ma’lumotlardan yana bir muhim tendensiya ko‘rinadi: oddiy ombor 
bilan 3–4% O₂ + 2–3% CO₂ varianti o‘rtasidagi mutlaq farq saqlashning 10-kunida 
0,74 foiz punkt bo‘lgan bo‘lsa, 20-kunda 1,52, 30-kunda 2,40 va 40-kunda  
3,41 foiz punktgacha ortgan. Bu tajribada boshqariladigan atmosferaning afzalligi 
saqlash muddati uzayishi bilan yanada yaqqol namoyon bo‘lganini ko‘rsatadi  
(1-rasm). 

1-rasm. Svet Ariana navining tabiiy massa kamayishi bo‘yicha 
samaradorligi 

 
XULOSA 
2025–2026-yillarda Svet Ariana gilos navida o‘tkazilgan tajriba natijalariga 

ko‘ra, saqlash muddati 10 kundan 40 kungacha uzayishi bilan barcha variantlarda 
tabiiy massa kamayishi ortgan. Oddiy atmosfera sharoitida ushbu ko‘rsatkich  
40-kunda 6,15%, 6–8% O₂ + 4–6% CO₂ muhitida 3,58%, 3–4% O₂ + 2–3% CO₂ 
muhitida esa 2,74% ni tashkil etgan. 

Tajriba sharoitida 3–4% O₂ + 2–3% CO₂ gaz tarkibida saqlangan mevalarda 
tabiiy massa kamayishining eng past qiymati kuzatilib, 40-kunda nazorat 
variantiga nisbatan 55,4% kam natija qayd etilgan. 6–8% O₂ + 4–6% CO₂ varianti 
ham nazoratga nisbatan massa kamayishini 41,8% ga pasaytirgan. Shu sababli, 
faqat tabiiy massa kamayishi mezoni bo‘yicha, 3–4% O₂ + 2–3% CO₂ gaz muhiti 
Svet Ariana gilos navini 0±0,5 °C va 90–95% nisbiy namlikda saqlash uchun 
tadqiq etilgan variantlar ichida eng past massa yo‘qotilishi qayd etilgan rejim 
hisoblanadi. 

 
FOYDALANILGAN ADABIYOTLAR RO‘YXATI 
1. Mirziyoyev Sh.M. PF-5853-son. “O‘zbekiston Respublikasi Qishloq 

xo‘jaligini rivojlantirishning 2020-2030 yillarga mo‘ljallangan strategiyasini 
tasdiqlash to‘g‘risida” Prezident Farmoni. – Toshkent, 2019 yil 23 oktyabr. 

2. Mirziyoyev Sh.M. PQ–136-son “Qishloq xo‘jaligi mahsulotlarining eksport 
salohiyatini oshirish hamda qayta ishlash zanjirini rivojlantirish bo‘yicha 
qo‘shimcha chora-tadbirlar to‘g‘risida”gi  Prezident qarori.- Toshkent, 2025-yil 8-
aprel. 

3. Wani A.A., Singh P., Gul K., Wani M.H., Langowski H.C. Sweet cherry (Prunus 
avium): Critical factors affecting the composition and shelf life // Food Packaging 
and Shelf Life. – 2014. – Vol. 1, No. 1. – P. 86–99. DOI: 10.1016/j.fpsl.2014.01.005. 



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

835 

4. Habib M., Bhat M., Dar B.N., Wani A.A. Sweet cherries from farm to table: A 
review // Critical Reviews in Food Science and Nutrition. – 2017. – Vol. 57, No. 8. 
– P. 1638–1649. DOI: 10.1080/10408398.2015.1005831. 

5. Manganaris G.A., Crisosto C.H. Stone fruits: Peaches, nectarines, plums, 
apricots // Controlled and Modified Atmospheres for Fresh and Fresh-Cut 
Produce. – Academic Press, 2020. – P. 311–322. DOI: 10.1016/B978-0-12-
804599-2.00017-X. 

6. Correia S., Schouten R., Silva A.P., Gonçalves B. Factors affecting quality and 
health promoting compounds during growth and postharvest life of sweet cherry 
(Prunus avium L.) // Frontiers in Plant Science. – 2017. – Vol. 8. – Article 2166. 
DOI: 10.3389/fpls.2017.02166. 

7. Wang Y., Long L.E. Respiration and quality responses of sweet cherry to 
different atmospheres during cold storage and shipping // Postharvest Biology 
and Technology. – 2014. – Vol. 92. – P. 62–69. DOI: 
10.1016/j.postharvbio.2014.01.003. 
  



AGROBIZNES, FAN VA TEXNOLOGIYALAR 
ilmiy-amaliy elektron jurnali  

 

2026-yil, sentabr. 
№9-son. 
ISSN: 3060-5245 

973 

 
 
 
 
 

 
Mas’ul muharrir: Beglayev Uchqun 
Musahhih: Boltayev Nurali 
Sahifalovchi va dizaynerlar: Normurodov Sarvar, 
                                                           Sharipov Shoxruh 

 
 
 

© Materiallar koʻchirib bosilganda “Agrobiznes, fan va texnologiyalar” ilmiy-amaliy elektron 
jurnali manba sifatida koʻrsatilishi shart. Jurnalda bosilgan material va reklamalardagi 

dalillarning aniqligiga mualliflar masʼul hisoblanadi. Tahririyat ϐikri har vaqt ham mualliflar 
fikriga mos kelavermasligi mumkin. Tahririyatga yuborilgan materiallar qaytarilmaydi. 

 
Mazkur jurnalda maqolalar chop etish uchun quyidagi havolalarga murojaat qilish mumkin. 
Ilmiy maqolalar, reklama, hikoya va boshqa ilmiy-ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 

Elektron pochta: licht-1989@mail.ru   
Jurnalning telegram manzili: t.me/agrobiznes_elektronjurnal  
Telefon raqami: +998939018320, +998934393000  
Jurnal rasmiy sayti: https://www.agrobiznesjournal.uz 

 
 
 
 
 
 
 
 
 
 
 
 
 
 
 

 
 
 
 

Manzilimiz: Toshkent viloyati, Qibray tumani,  
Universitet kо‘chasi, 2-uy 

2026-yil, sentabr. №9-son. 

“Agrobiznes, fan va texnologiyalar” ilmiy-amaliy elektron jurnali  
2023-yil 23-maydan Oʻzbekiston Respublikasi Prezidenti 

Administratsiyasi huzuridagi Axborot va ommaviy kommunikatsiyalar 
agentligi tomonidan C-5669225 reyestr raqami tartibi boʻyicha 

roʻyxatdan oʻtkazilgan.  
Litsenziya raqami: №083688 

“Agrobiznes, fan va texnologiyalar” ilmiy-amaliy elektron jurnali Oʻzbekiston 
Respublikasi Oliy taʼlim, fan va innovatsiyalar vazirligi huzuridagi Oliy attestatsiya 
komissiyasi rayosatining 30.11.2024-yildagi №364/5-sonli qarori bilan 08.00.00-

Iqtisodiyot fanlari bo‘yicha, 08.05.2025-yildagi №370/5-sonli qarori bilan 06.00.00-
Qishloq xo‘jaligi fanlari bo‘yicha “Dissertatsiyalar asosiy ilmiy natijalarini chop etish 

tavsiya etilgan milliy ilmiy nashrlar ro‘yxati”ga kiritilgan. 

mailto:licht-1989@mail.ru
https://www.agrobiznesjournal.uz

